
Bella sa festa cun allirghia 

luxis, coloris mudant sa ‘ia, 

est arramau finas me innia 

puru sa prazz’est totu froria. 

 

Missa cantada de “S’Arrodia” 

in prucessioni sa cunfradia, 

po sa Patrona de bidda mia 

bellus fogus fait s’obreria. 

 

Is sonadoris cun melodia 

is baddadoris cun maestria, 

dopu su ballu donat su via 

su basc’’e contra a sa poesia. 

 

Amena groria ses saboria, 

longus e pezza beni cundia, 

sartizzu, durcis cun malvasia 

su binu allirgat sa cumpangia. 

   

Sa furriada dd’apu sentia 

girat in tundu sa domu mia, 

ca m’arregordat sa piccinnia 

  sa gioventudi e mesania. 

  

Cust ‘est s’edadi sa prus nodia 

sa chi at portau sempr’armonia, 

de cosas sanas ses coloria  

chi no distruit mancu s’agonia. 


